
					এই পাতাটির মুদ্রণ সংশোধন করা প্রয়োজন। 
SO 8 丐弧 Pf可夺弘
এই বলিয়া কুঞ্জ উঠিতেছিল-আমি সবেগে বলিলাম, “কুঞ্জ, আমি তোমাকে বিবাহ করিব, তুমি আমায় বিবাহ করিবে কি না, বল ?” সে অস্ফুটস্বরে বলিল, “আমি বেদের মেয়ে-আমি—” আমি ব্যগ্ৰভাবে উন্মত্তের মত বলিলাম, “তুমি বেদের মেয়ে নও, তুমি কায়স্থ-তুমি অমূল্যের আত্মীয় আনন্দকুমার বসু মহাশয়ের কন্যা।”
এতক্ষণে সে প্রকৃত বিস্মিত হইয়া আমার মুখের দিকে চাহিয়া রহিল । তখন আমি বলিলাম, “এ কথার প্রমাণ আমি তোমাকে এখন দিতে পারিব না, তবে নিশ্চয়ই জানিয়ে, এ কথা ঠিক, আর আমার নাম যদি অমরনাথ হয়, তবে আমি ইহার প্রমাণও বাহির করিব।”
হায় রে যৌবন-সুলভ উদ্দীপনা, আবেগ, উৎসাহ, আশা, তেজ ! এ বৃদ্ধ বয়সে যখন সেই সময়ের সে সব কথা মনে হয়, তখন যেন তাহারই ভিতরে ডুবিয়া যাই । কুঞ্জ কোন কথা কহিল না, নীরবে বসিয়া রহিল । প্ৰথম প্রেমের প্রথম সংযোগে প্ৰেমিক প্ৰেমিকার মনের ভাব বর্ণন এ পৰ্য্যন্ত কোন কবি করিতে পারেন নাই ।
আমি তাহার হাত ধরিয়া আবার বলিলাম, “ব’ল, বিবাহ করিবে ?” সে পুনঃপুনঃ চেষ্টা করিয়াও কোন উত্তর দিতে পারিল না ; আমি নিতান্ত পীড়াপীড়ি করায় সে অবশেষে অতি মৃদুস্বরে বলিল, “আমি কি বলিব ?”
আমি স্নেহভরে দুই হন্তে তাহার মুখখানি তুলিয়া আবার চুম্বন করিলাম। সে চক্ষু নিমীলিত করিল, তৎপরে অবসন্ন হইয়া আমার স্কন্ধে মস্তক রাখিয়া ঢলিয়া পড়িল । আমি তাহাকে সানুরাগে বুকে টানিয়া লইয়া ধীরহন্তে তাহার আনয়নবিলম্বী অলকদম সরাইয়া দিতে লাগিলাম )

		 এই পাতা শেষ সম্পাদিত হয়েছে ১৫:১২টার সময়, ২৮ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

